
《國譯一切經》：第一章  結前生後
⊙如是已說五識身相應地、意地決擇。〔披尋記1915〕
⊙有尋有〔621a〕伺等三地決擇，我今當說。
《國譯一切經》：第二章  正抉擇有尋有伺地

《國譯一切經》：第一節  雜抉擇

壹、焰摩名法王的理由
問：何故焰摩
名為法王？為能損害諸眾生故？為能饒益諸眾生故？
a) 若由損害眾生，名為法王，不應道理。
b) 若由饒益眾生，今應當說：「云何饒益」？
（一）明饒益

答：由能饒益，不由損害。
1．舉教誨

何以故？若諸眾生，執到王所，令憶念故，遂為現彼相似之身。告言：汝等自所作業，當受其果。
2．令脫苦

由是因緣，彼諸眾生各自了知自所作業，還自受果，便於焰摩使者
，眾生業力增上所生，猶如變化，非眾生所，無反害心、無瞋恚心、不懷怨恨，乃由此故感那落迦，新業更不積集，故業盡已，脫那落迦趣。
※是故焰摩由能饒益諸眾生故，名為法王。
（二）顯差別
a) 若諸眾生，生那落迦憶宿命者，焰摩法王更不教誨。
b) 若有生已，不憶宿命，王便教誨。
略有三種補特伽羅生那落迦，不憶宿命。
一、極愚癡，謂生邊地，不解觀察，隨諸惡轉。
二、極放逸，謂受欲者於諸欲中增上耽著，不解觀察，隨諸惡轉。
三、極邪見，謂成就一切誹謗邪見，不解觀察，隨諸惡轉。
由彼不能自然憶念，故令憶念。 

貳、辨海水鹹的理由〔披尋記1916〕
⊙復次，二因緣故大海水鹹。一、生彼眾生福增上故；二、陸地眾生一分非福增上故。
所以者何？由水鹹故，非人所涉，生彼無量微細眾生，不被採害。
又大海中種種珍寶差別可得，由水鹹故，陸地眾生一分難得。 

《國譯一切經》：第二節  決擇煩惱雜染

《國譯一切經》：第一項  五門辨煩惱雜染

⊙復次，煩惱雜染決擇，我今當說。
如先所說煩惱雜染義，當知此煩惱由五種相建立差別。
何等為五？一、自性故；二、自性差別故；三、染淨差別故；四、迷斷差別故；五、對治差別故。〔621b〕 

壹．第一門：自性

⊙云何自性？略有二種。一、見性煩惱，
二、非見性煩惱。

貳．第二門：自性差別

一．根本煩惱差別

（一）根本煩惱略有十種

⊙云何自性差別？略有十種。
1) 見性煩惱五種差別；
2) 非見性者亦有五種。
總此十種，名為煩惱自性差別。 

⊙a) 見性五者：謂1) 薩迦耶見、2) 邊執見、3) 邪見、4) 見取、5) 戒禁取。
b) 非見性五者：謂1) 貪、2) 恚、3) 慢、4) 無明、5) 疑。 

（二）別釋十種根本煩惱

	1薩迦耶見者
	⊙於五取蘊，心執增益，見我我所，名薩迦耶見。
此復二種：一者、俱生；二、分別起。
1) 俱生者：一切愚夫異生乃至禽獸並皆現行。

2) 分別起者：諸外道等計度而起。

	2) 邊執見者
	⊙於五取蘊，薩迦耶見增上力故，心執增益，見我斷常，名邊執見。

1) 常見所攝邊執見者：謂六十二諸見趣
中，計度前際諸遍常論、一分常論，及計後際諸有想論、無想論、非想非非想論。

2) 斷見所攝邊執見者：謂諸沙門、若婆羅門七事斷論。

⊙此邊執見，唯分別起，無有俱生，唯除即此先世已來，串習隨逐邊執見等。若有分別、若無分別差別之相，如「本地分」已廣分別。

	3) 邪見者
〔披尋記1917〕
	⊙一切倒見，於所知事顛倒而轉，皆名邪見。
當知此見略有二種：一者增益；二者損減。

1) 薩迦耶見、邊執見、見取、戒禁取，此四見等，一切皆名增益邪見。

2) 謗因、謗用、謗果、壞實事等，心執增益所有諸見，一切皆名損減邪見。

a) 無施、無愛亦無祠祀，是名謗因。

b) 無有妙行、亦無惡行，是名謗用。

c) 無有妙行、惡行諸業果及異熟，是名謗果。

d) 無父、無母、無化生有情，亦無世間真阿羅漢諸漏永盡，乃至廣說，如是一切名壞實事。〔披尋記1918〕
⊙又此邪見，即計前際諸無因論、邊無〔621c〕邊論、不死矯亂論，及計後際現法涅槃等論。

	〔小結〕
	所有沙門、若婆羅門，當知如是薩迦耶見以為根本六十二見，三見所攝，謂常見所攝諸邊執見、斷見所攝諸邊執見，及諸邪見。


	4) 見取者
	⊙於六十二諸見趣等，一一別計為最、為上、為勝、為妙，威勢取執，隨起言說：「唯此諦實，餘皆虛妄」。由此見故，能得清淨、解脫、出離，是名見取。


	5) 戒禁取者
	⊙謂所受持隨順見取、見取眷屬、見取隨法。若戒、若禁於所受持諸戒禁中，妄計為最、為上、為勝、為妙，威勢執取，隨起言說：「唯此諦實，餘皆虛妄」。由此戒禁，能得清淨、解脫、出離，是名戒禁取。

	6) 貪者
	⊙謂能耽著心所為性。

此復四種
：謂1) 著諸見、2) 欲、3) 色、4) 無色。

	7) 恚者
	⊙謂能損害心所為性。

此復四種
：謂1) 於損己他見
、2) 他有情所、3) 及於所愛不饒益所、4) 於所不愛作饒益所，所有瞋恚。

	8) 慢者
	⊙謂令心舉心所為性。 

1．種類
⊙a) 此復四種。謂1) 於諸見，2) 於諸有情，3) 於受用欲，4) 於諸後有處起。

b) 又此慢略有二種：一、惑亂慢；二、不惑亂慢。 

2．別釋
⊙ 於有情處慢者：謂三慢類
，已如前說。〔披尋記1919〕 

⊙ 於受用欲處慢者：謂由大財、大族、大徒眾等現在前故，心遂高舉。 

⊙ 於後有處慢者：謂由計我當有不有，廣說乃至我當非想非非想等，若動不動，戲論造作諸愛趣中，現前轉故，心遂高舉。 

⊙a) 不惑亂慢者：謂於下劣計己為勝，於等計等而生憍慢。 

 惑亂慢者：謂餘六慢
。〔622a〕
b)又由受用鄙劣資具，自謂富樂，名惑亂慢；

若由受用勝妙資具，自謂富樂，名不惑亂慢；

c) 又由邪行，謂後有勝，名惑亂慢；

若由正行，謂後有勝，名不惑亂慢。 

	9) 無明者
	⊙謂於所知真實覺悟，能覆、能障心所為性。
種類
⊙此略四種：一、無解愚；二、放逸愚；三、染污愚；四、不染污愚。

1) 若於不見、聞、覺、知所知義中，所有無智，名無解愚。
2) 若於見、聞、覺、知所知義中，散亂失念，所有無智，名放逸愚。
3) 於顛倒心所有無智，名染污愚。
4) 不顛倒心所有無智，名不染污愚
。〔披尋記1920〕
⊙又此無明總有二種
：一、煩惱相應無明；二、獨行無明。

1) 非無愚癡而起諸惑，是故貪等餘惑相應所有無明，名煩惱相應無明。

2) 若無貪等諸煩惱纏，但於苦等諸諦境中，由不如理作意力故，鈍慧士夫補特伽羅，諸不如實簡擇、覆障、纏裹
、闇昧等心所性，名獨行無明。

	10) 疑者
	⊙猶豫二分
，不決定心所為性。
⊙當知此疑，略由五相
差別建立：謂於1) 他世作用、2) 因、3) 果、4) 諸諦、5) 寶中，心懷猶豫。 


（三）辨能緣

⊙如是所說十種煩惱，亦緣事轉，亦緣煩惱。謂
1．約自地辨

1) 十煩惱，皆與自地一切煩惱展轉相緣，亦緣自地諸有漏事。
2．約上下地辨

2) 下地煩惱，能緣上地煩惱及事，非上地惑能緣下地煩惱及事。

※如是煩惱展轉相緣，及下地惑能緣上地。於此處所餘決擇文，更不復現。 

（四）辨性別

1．總辨二性

⊙復次，⊙1) 俱生薩迦耶見唯無記性，數現行故，非極損惱自他處故。
2) 若分別起薩迦耶見由堅執故，與前相違。
a) 在欲界者，唯不善性。
b) 若在上地，奢摩他力所制持故，多白淨法〔621b〕所攝受故，成無記性。由染污故，體是隱沒。

所餘煩惱由此道理，隨應當知。〔披尋記1921〕
2．廣不善性

⊙欲界煩惱為諸惡行安足處故，多不善性。
又不善者，具三因緣能往惡趣，
餘則不定，
何等為三？
1) 謂極多修習、殷重、無間計為功德，不見其失，不見其患，縱情而起，是初因緣。
2) 用此煩惱以為依處，由身語意於諸惡行作及增長，是第二因緣。
3) 由此煩惱斷他善品，授不善品，是第三因緣。
※除先所作能往惡趣順後受業。〔披尋記1922〕 

（五）辨相應

1．六識相應

⊙又十煩惱：1) 七唯意地，
2) 貪、恚、無明亦通五識。
 

2．五受相應

⊙又於欲界，1) 四見及慢：喜、捨相應；
6) 貪      ：樂、喜、捨相應；
7) 恚      ：苦、憂、捨相應；
8) 邪見    ：喜、憂、捨相應；
9) 疑      ：憂、捨相應；
10) 無明   ：一切五根相應。
此據多分相應道理，其餘深細，後當廣說。
⊙於上諸地隨所有根，即與彼地煩惱相應。 

（六）辨所緣

1．有事無事別

⊙又十煩惱見所斷者，名曰：無事，彼所緣事非成實故。
所餘煩惱有事，無事彼相違故。
2．分取全取別

⊙a) 又1) 貪與2) 慢緣有漏一分可意事生；3) 恚緣一分非可意生，

是故此三煩惱，一分所生，名取一分〔事〕。
b) 所餘煩惱，通緣內外若愛非愛，及俱相違有漏事生，是故說彼名曰：遍行，取一切事。
二．隨煩惱差別

⊙若有隨順如是煩惱、煩惱俱行、煩惱品類，名隨煩惱。 

（一）隨順煩惱攝

1．明建立
（1）顯差別

⊙云何名隨煩惱
？略由四相差別建立：
一、通一切不善心起；
二、通一切染污心起；
三、於各別不善心起；
四、善、不善、無記心起，非一切處，非一切時。
〔披尋記1923〕
A．不定地攝的隨煩惱
	〔1．通一切不善心起〕
	⊙謂無慚、無愧，名通一切不善心起隨煩惱。

	〔2．通一切染污心起〕
	⊙放逸、掉舉、惛沈、不信、懈怠、邪欲、邪勝解、邪念、散亂、不正知，此十隨煩惱，通一切染污心起；通一切處三界所繫。

	〔3．各別不善心起〕
	⊙忿、恨、覆、〔621b〕惱、嫉、慳、誑、諂、憍、害，此十隨煩惱，各別不善心起。若一生時，必無第二。如是十種，皆欲界繫，除誑、諂、憍。

a) 由誑及諂，至初靜慮；
b) 憍，通三界，此并前二
，若在上地唯無記性。

	〔4．通善、不善、無記心起〕
	⊙尋、伺、惡作、睡眠，此四隨煩惱，通善、不善、無記心起，非一切處，非一切時。

a) 若有極久尋求伺察，便令身疲念失心亦勞損，是故尋、伺名隨煩惱。此二乃至初靜慮地。

b) 惡作，睡眠，唯在欲界。


B．定地攝的隨煩惱

⊙又有定地諸隨煩惱。謂尋、伺、誑、諂、惛沈、掉舉、憍、放逸、懈怠等。 

1) 初靜慮地有初四種，〔尋、伺、誑、諂〕
2) 餘通一切地。
（2）顯所攝

⊙若〈雜事〉中，世尊所說諸隨煩惱，廣說乃至愁、歎、憂、苦
、隨擾惱
等，及〈攝事分〉廣所分別
，如是一切諸隨煩惱，皆是此中四相差別，隨其所應，相攝應知。 

2．明依處

⊙復次，諸隨煩惱，若在欲界，略於十二處轉。
何等十二？
謂1) 執著惡行處，2) 鬥訟諍競處，3) 毀犯尸羅處，4) 受學隨轉非善人法處，5) 邪命處，6) 耽著諸欲處，7) 如所聞法義，心諦思惟處，8) 於所思義，內心寂止方便持心處，9) 展轉受用財法處，10) 不相雜住處，11) 遠離臥具、房舍處，12) 眾苦所集處。
▲ 此十二處以為依止，如先所說貪著，乃至隨擾惱等諸隨煩惱，差別而轉。謂
1) 貪著、瞋恚、愚癡，依初處轉；〔披尋記1924〕
2) 忿等乃至諂，依第二處轉；
3) 無慚、無愧，依第三處轉；
4) 誑等乃至謀害，依第四處轉；
5) 矯詐等乃至惡作，依第五處轉；〔披尋記1925〕
6) 不忍耽嗜等乃至不平等貪著，依第六處轉；
7) 薩迦耶見、有見、無有見，依第七處轉；
8) 貪欲等乃至不作意，依第八處轉；
9) 顧悅纏綿，依第九處轉；
10) 不質直性、不柔和性、不隨同分轉性，依第〔623a〕十處轉；〔披尋記1926〕
11) 欲尋思等乃至家生繫屬尋思，依第十一處轉；
12) 愁、歎等，依第十二處轉。
（二）煩惱俱行攝

⊙復次，此五見，是慧性故，互不相應。自性〔與〕自性不相應故。
貪、恚、慢、疑，更相違故，互不相應。
貪染，令心卑下；憍慢，令心高舉，是故貪、慢，更互相違。〔披尋記1927〕 

（三）煩惱品類攝

⊙復次，如所說諸隨煩惱，當知皆是煩惱品類。
	〔遍一切起〕
	⊙且如放逸，是一切煩惱品類。

所以者何？於染愛時，多生放逸，乃至疑時，亦有放逸。

	〔各別類生〕
	⊙貪著、慳吝、憍高、掉舉等，皆貪品類，皆貪等流。

⊙忿、恨、惱、嫉、害等，是瞋品類，是瞋等流。

⊙誑、諂，是邪見品類，邪見等流。

覆，是諂品類，當知即彼品類等流。

⊙餘隨煩惱，是癡品類，是癡等流。

	〔簡非〕
	⊙唯除尋伺。當知尋伺，慧思為性，猶如諸見。若慧依止意言而生，於所緣境EQ \* jc5 \* "Font:新細明體" \* hps8 \o(\s\up 11(ㄓㄤ),慞)

EQ \* jc5 \* "Font:新細明體" \* hps8 \o(\s\up 11(ㄏㄨㄤˊ),惶)
推究，雖慧為性，而名尋伺。

a) 於諸境界遽務推求，依止意言麤慧，名尋；

b) 即於此境不甚遽務而隨究察，依止意言細慧，名伺。


※是名建立煩惱雜染自性差別。
參．第三門：染淨差別

⊙云何建立煩惱雜染染、淨差別？ 

一、染差別
	〔出種類〕
	⊙謂如所說本隨二惑，略二緣故染惱有情：一、由纏故；二、隨眠故。

1) 現行現起煩惱，名纏；即此種子未斷未害，名曰隨眠，亦名麤重。

2) 又不覺位，名曰隨眠；若在覺位
，說名為纏。

	〔明成就〕
	⊙若諸具縛補特伽羅
1) 生在欲界，成就三界煩惱隨眠。

2) 若生色界所有異生，成就欲界被奢摩他之所損伏煩惱隨眠，成就色界及無色界所未損伏煩惱隨眠。

3) 若生無色所有異生，成就欲界及與色界被奢摩他之所損伏煩惱隨〔623b〕眠，成就無色所未損伏煩惱隨眠。

※如界道理，〔披尋記1928〕隨地亦爾。 

	〔纏攝〕
	⊙諸煩惱纏，

a) 未離自地煩惱欲者，自地現起；已離欲者，即不現起。

b) 若在下地，上地諸纏亦得成就；

c) 非在上地，得說成就下地諸纏。

	〔釋繫〕
	問：具一切縛補特伽羅，諸煩惱纏起滅未捨，是諸煩惱於何事繫，過去耶？未來耶？現在耶？ 

答：⊙過去已繫，故不名繫。
⊙但於現在，由此種類煩惱隨眠，說名為繫。

若諸煩惱正起現前；亦由纏故，說名為繫。

⊙於未來世隨眠及纏，以當繫故，亦不名繫。

※如此種類，當知諸餘煩惱，亦爾。

	
	⊙如具縛者，不具縛者，亦復如是。差別者，所餘煩惱說名為繫。


二、淨差別

（一）伏煩惱攝

問：諸修行者伏煩惱纏，當云何伏？ 

答：以修三種對治力故，伏煩惱纏。
一、了知煩惱自性過患；
二、思惟對治所緣境相；〔披尋記1929〕
三、以勝善品滋心相續。
當知此是永斷正見前行之道。
 

（二）斷煩惱攝

	〔約種類辨〕
	問：諸修行者斷煩惱時，為捨纏耶？捨隨眠耶？由斷何故，說名為斷？ 

答：但捨隨眠。以煩惱纏先已捨故。斷隨眠故，說名為斷。

何以故？

雖纏已斷未斷隨眠，諸煩惱纏數復現起；若隨眠斷，纏與隨眠畢竟不起。 

	〔約三世辨〕
	問：為斷過去？為斷未來？為斷現在？ 

答：非斷去、來、今，然說斷三世。
何以故？

1．非斷去來今

1) 若在過去有隨眠心，任運滅故，其性已斷，復何所斷。

2) 若在未來有隨眠心，性未生故，體既是無，當何所斷。

3) 若在現在有隨眠心。此剎那後，性必不住，更何須斷。

又有隨眠離隨眠心二不和合，是故現在亦非所斷。

2．說斷去來今

然從他音、內正作意二因緣故。〔623c〕
正見相應，隨所治惑，能治心生，諸有隨眠所治心滅。此心生時，彼心滅時，平等平等，對治生滅道理應知。
正見相應能對治心，於現在世，無有隨眠；於過去世，亦無隨眠；此剎那後離隨眠心，在未來世，亦無隨眠。
從此已後，於已轉依已斷隨眠身相續中，所有後得世間所攝善、無記心去來今位，皆離隨眠，是故三世皆得說斷。 


※是名煩惱雜染染淨差別。〔披尋記1930〕 

肆．第四門：迷斷差別

⊙云何建立煩惱雜染迷斷差別？ 

一、略說

	〔舉所斷〕
	⊙當知略說有十五種。

謂欲界繫，見苦、集、滅、道諦所斷，及修所斷，諸漏有五。

⊙如欲界繫，色，無色繫，各五亦爾

	〔列迷諦〕
	⊙1) 欲界迷苦，有十煩惱。

迷集有八；除薩迦耶，及邊執見。

如迷集諦，滅、道亦爾。

2) 上界諸諦，並除瞋恚。隨迷次第，如欲界說。 


二、廣辨

（一）辨差別

1．迷苦有十隨眠

⊙云何迷苦有十隨眠？
	〔1．薩迦耶見〕
	⊙略五取蘊，總名為苦。愚夫於此五取蘊中，起二十句薩迦耶見。五句見我，餘見我所。是名迷苦薩迦耶見。

	〔2．邊執見〕
	⊙即用如是薩迦耶見以為依止，於五取蘊見我斷常，故邊執見亦迷於苦。

	〔3．邪見〕
	1．謗無因等

1) 又諸邪見，謂無施等，乃至妙行惡行業果，及與異熟，是迷苦諦。

2．謗無父母等

2) 又有邪見，撥無父母化生有情，如是邪見，一分迷苦，一分迷集。

3．謗苦諦法

3) 又諸外道誹謗苦諦，起大邪見，彼謂沙門喬答摩種，為諸弟子施設苦諦，此定無有。如是邪見，亦迷苦諦。

4．計自在等

4) 又有諸見，妄計自在世主釋梵及餘物類，為常為恒〔披尋記1931〕，無有變易。如是邪見，亦迷苦諦，

5．計邊無邊

5) 又有諸見計邊、無邊，如是亦名迷苦邪見。

6．不死矯亂一分

6) 又有沙門、若婆羅門不死矯亂邪見一分〔624a〕，亦迷苦諦。

	〔4．見取見〕
	⊙若有見取，妄取迷苦所有諸見以為第一，謂能清淨、解脫、出離，如是名為迷苦見取。

	〔5．戒禁取〕
	⊙若有妄取隨順此見，此見隨法所受戒禁，以為第一，能得清淨、解脫、出離。此戒禁取，是迷苦諦。

	〔6．疑〕
	⊙若有外道於此諸見不定信受，亦不一向誹謗如來所立苦諦，但於苦諦心懷猶豫，此及所餘於苦猶豫，是迷苦疑。

	〔7．貪〕
	⊙若於如是自所起見，寶愛堅著如此見貪，是迷苦貪。

	〔8．恚〕
	⊙若於異分他所起見，心懷違損，是迷苦恚。

	〔9．慢〕
	⊙若恃此見，心生高舉，是迷苦慢。

	〔10．無明〕
	⊙若有無智，與此諸見及疑貪等煩惱相應，

若唯於苦獨行無智，如是並名迷苦無明。


※此十煩惱，皆迷苦諦，見苦所斷。 

二、迷集有八隨眠

⊙云何迷集有八隨眠？
	〔由邪見〕
	1．謗因

⊙謂諸沙門、若婆羅門，謗因邪見。

	
	2．計自在等諸惡因論〕

⊙又有沙門、若婆羅門，計自在等是一切物，生者化者，及與作者，此惡因論所有邪見。

	
	3．謗無施受等
⊙又有邪見，無施、無愛，亦無祠祀，無有妙行，亦無惡行。

	
	4．不死矯亂一分

⊙又有邪見，不死矯亂外道沙門、若婆羅門所起一分

	
	5．謗集諦法

⊙又有邪見，誹謗集諦，謂諸外道作如是計：如彼沙門喬答摩種為諸弟子所說集諦，此定無有。

※如是等見，是迷集諦所起邪見。

	〔由見取〕
	⊙若有見取，取彼諸見以為第一，能得清淨、解脫、出離，是迷集諦所起見取。

	〔由戒禁取〕
	⊙若於隨順此見諸法所受戒禁，取為第一，能得清淨，廣說如前，是迷集諦戒禁取。〔披尋記1932〕

	〔由餘貪等〕
	⊙餘疑、貪等，如前應知。


※如是八種煩惱隨眠，迷於集諦，見集所斷。 

三、迷滅有八隨眠

⊙云何迷滅有八隨眠？
	〔由邪見〕
	1．邊無邊不死矯亂一分
⊙謂諸沙門、若婆羅門，〔624b〕計邊無邊，不死矯亂諸見一分。

	
	2．現法涅槃
⊙又有沙門、若婆羅門，謂說現法涅槃論者所有邪見。

	
	3．撥無阿羅漢
⊙又有邪見，撥無世間真阿羅漢，乃至廣說。
彼阿羅漢二德所顯，謂斷及智，此中但取謗斷邪見。

	
	4．謗滅諦法
⊙又有邪見，誹謗滅諦，謂諸外道，廣說如前。

	
	5．橫計諸邪解脫
⊙又有橫計諸邪解脫所有邪見。
※如是諸見是迷滅諦所起邪見。

	〔由見取〕
	⊙若有見取，取彼諸見以為第一，廣說如前，是迷滅諦所起見取。

	〔由戒禁取〕
	⊙若於隨順彼見諸法所受戒禁，取為第一，廣說如前，是迷滅諦戒禁取。

	〔由餘貪等〕
	⊙所餘貪等如前應知，唯除瞋恚。

謂於滅諦起怖畏心、起損害心、起恚惱心，如是瞋恚，迷於滅諦。餘如前說。


※如是八種煩惱隨眠，迷於滅諦，見滅所斷。 

四、迷道有八隨眠

⊙云何迷道有八隨眠？
	〔由邪見〕
	1．謗無阿羅漢

⊙謂撥無世間真阿羅漢，乃至廣說。

此中所有誹謗一切智為導首有〔披尋記1933〕為無漏，當知此見，是迷道諦所起邪見。

	
	2．不死矯亂一分

⊙又諸沙門若婆羅門，不死矯亂邪見一分，亦迷於道。

	
	3．謗道諦法

⊙又諸外道謗道邪見，彼謂沙門喬答摩種為諸弟子說出離道，實非出離，由此不能盡出離苦。佛所施設無我之見，及所受持戒禁隨法，是惡邪道，非正妙道，如是亦名迷道邪見。

	
	4．計惡邪道

⊙又彼外道，作如是計：我等所行若行、若道是真行道，能盡、能出一切諸苦，如是亦名迷道邪見。

	〔由見取〕
	⊙若有見取，取彼邪見以為第一，能得清淨、解脫、出離，如是名為迷道見取。

	〔由戒禁取〕
	⊙若於隨順彼見諸法所受戒禁取為第一，能得清淨、解脫、出離，是名迷道戒禁取。

	〔由餘貪等〕
	⊙所餘貪等迷道煩惱，如迷〔624c〕滅諦道理應知。


※如是八種煩惱隨眠，迷於道諦，見道所斷。 

五、修道所斷有四隨眠

⊙如是已說見斷諸漏，云何修道所斷諸漏？
謂欲界瞋恚，三界三種貪、慢、無明，由彼長時修習正道方能得斷，是故名為修道所斷。
（一）所斷

又彼煩惱界界地地皆有三品，謂下、中、上。
（二）能斷

能斷之道，亦有三品，1) 下品之道，能斷上品修斷諸漏；2) 中能斷中；3) 上道斷下。
（三）顯緣事
又彼修道所斷諸漏，於有漏事任運而轉；長時堅固，於自所迷事難可解脫。 

※是名建立煩惱雜染迷斷差別。 

附表：

	
	見苦所斷
	見集所斷
	見滅所斷
	見道所斷
	修道所斷煩惱

	欲界
	10
	8
	8
	8
	4

	色界
	9
	7
	7
	7
	3

	無色界
	9
	7
	7
	7
	3

	
	28
	22
	22
	22
	10


=見道斷94+修道斷10=見修斷104

（二）辨所緣
⊙復次，即如所說見、修所斷諸漏煩惱，當知略有五種所緣。
一、緣邪分別所起事境；二、緣見境；三、緣戒禁境；四、緣自分別所起名境；
五、緣任運堅固事境。此中

	1)
	⊙若緣苦、集事境所有諸漏，是緣邪分別所起事境。

	2)
	⊙見取、貪等見斷諸漏，除疑，是緣見境。

	3)
	⊙戒禁取，是緣戒禁境。

	4)
	⊙緣滅、道境及緣不同分界境所有諸漏，是緣自分別所起名境。
何以故？非此煩惱能緣滅道，亦〔披尋記1934〕不能緣不同分界，非無所緣故。


	5)
	⊙修所斷漏，是緣自任運堅固事境。 


伍．第五門：對治差別

⊙云何建立煩惱雜染對治差別？ 

⊙謂略四種：一、相續成熟對治；二、近斷對治；三、一分斷對治；四、具分斷對治。
1) 如聲聞地已具說
：十三種資糧道，名相續成熟對治。
2) 如聲聞地已具說
：煖、頂、忍、世第一法，決擇分善根，名近斷對治。
3) 見道，名一分斷對治。
4) 修道，名具分斷對治。 

一、顯對治

（一）聖者所斷
1．辨智行

問：昇見道聖者，智行有何相？由幾心故，見道究竟？
云何當捨見所斷惑，頓耶？漸耶？ 〔625a〕
答：⊙昇見〔披尋記1935〕道者所有智行，遠離眾相。 

爾時，聖智雖緣於苦，然於苦事不起分別，謂此為苦取相而轉。
如於苦諦，於集、滅、道，亦復如是。
⊙爾時，即於先世俗智所觀諦中一切想相，皆得解脫，絕戲論智，但於其義緣真如理，離相而轉，其於爾時，智行如是。
2．明究竟
（1）辨建立

⊙建立見道，由二道理：一、廣布聖教道理，有戲論建立。二、內證勝義道理，離戲論建立。
A．說有九心

1) 依初建立增上力故，說法智品有四種心；種類智品亦有四心。
隨爾所時八種心轉，即爾所時，總說名一無間所入純奢摩他所顯之心。
如是總說有九種心，見道究竟，隨爾所時如所施設苦諦之相，了別究竟，即爾所時說名一心。〔披尋記1936〕
B．說有一心

2) 第二建立增上力故，說有一心。謂唯依一證真如智相應心類，見道究竟。
此中亦有奢摩他道，如前應知。
（2）釋究竟

A．辨得名

（A）所斷

⊙又立二分見道所斷煩惱隨眠：一、隨逐清淨色；二、隨逐心心所。
（B）能斷

⊙由見道中止觀雙運，故聖弟子俱時能捨止觀二道所斷隨眠。第一、觀所斷；第二、止所斷。
※是故見道說名究竟。
B．遮妨難

⊙若言觀品所攝諸智見斷隨眠隨逐生者，應不得名對治體性。
⊙由此因緣薄伽梵說：隨信行者、隨法行者入見道時，名為第六行無相行補特伽羅。非信勝解、見得、身證、慧脫、俱脫，五得其名。由彼於滅住寂靜想，是故說彼名住無相。 

3．明對治

⊙譬如良醫拔毒箭者
，知癰熟已利刀先剖，膿雖漸出猶未頓盡；後更廣開周迴[ㄇ+人+齊]搦，膿出漉盡未能甚淨，瘡門尚開為令斂故，或以膩團或以膩帛而帖塞之，如是〔625b〕漸次肌肉得斂，〔披尋記1937〕令義易了故作此喻。
此中義者，如已熟癰，當知隨順見道所斷諸漏處事亦爾。
如利刀剖，當知毘缽舍那品所攝見道亦爾。
如周[ㄇ+人+齊]搦，當知奢摩他品所攝見道亦爾。
如膿，當知一切見道所斷隨眠漏亦爾。
如瘡未淨未斂，當知修道所斷諸漏漏事亦爾。
如膩團帛，當知修道亦爾。 

（二）異生伏惑

⊙若諸異生離欲界欲或色界欲，但由修道，無有見道。
1．離欲界欲
⊙彼於欲界得離欲時，貪欲、瞋恚，及彼隨法鄰近憍慢，若諸煩惱相應無明不現行故，皆說名斷。

⊙非如見道所斷薩迦耶見等
。由彼諸惑住此身中，從定起已有時現行，非生上者彼復現起。
2．離色界欲

⊙如是異生離色界欲，如其所應除瞋恚，餘煩惱，當知亦爾。
⊙自地所有見斷諸漏，若定、若起、若生，於一切時若遇生緣，便現在前。 

二、辨麤重

⊙復次，略有二種麤重：一、漏麤重；二、有漏麤重。

1) 漏麤重者：阿羅漢等修道所斷煩惱斷時，皆悉永離。此謂有隨眠者有識身中不安隱性，無堪能性。
2) 有漏麤重者：
a) 隨眠斷時，從漏所生，漏所熏發，本所得性不安隱性，苦依附性與彼相似無堪能性，皆得微薄。
b) 又此有漏麤重名煩惱習，阿羅漢、獨覺所未能斷，唯有如來能究竟斷，是故說彼名永斷習氣不共佛法。 

結

※是名煩惱雜染由五種相差別建立。 

（二）《國譯一切經》：第二項  七門辨煩惱雜染

壹．第一門：欲貪攝
一、煩惱欲
問：如世尊言：妄分別貪名士夫欲，以何因緣，唯煩惱欲說名為欲，非事欲
耶？
答：

	〔1．由性染污〕
	以煩惱欲性染污故。

	〔2．由發事欲〕
	又唯煩惱欲能欲事欲故。

	〔3．由生過患〕
	又煩惱欲發動事欲，令生種種雜染過患。〔625c〕
（一）追求所作苦 

1) 謂諸所有妄分別貪未斷未知故，先為欲愛之所燒惱，欲愛燒故追求諸欲，追求欲故便受種種身心疲苦。

（二）劬勞無果苦

2) 雖設功勞，若不稱遂，便謂我今唐捐其功，乃受劬勞無果之苦。

（三）防護所作苦

3) 設得稱遂，便深戀著，守掌因緣，受防護苦。

（四）受用所生苦

4) 若受用時，貪火所燒，於內便受不寂靜苦。

（五）失壞愁憂苦

5) 若彼失壞，受愁憂苦。

（六）隨念追憶苦

6) 由隨念故，受追憶苦。

	〔4．由起惡行〕
	又由是因，發起身、語及意惡行。

	〔5．由欲還起〕
	又出家者棄捨欲時，雖復捨離煩惱欲因，欲復還起。

	〔6．由招欲苦〕
	又唯煩惱欲因緣故，能招欲界生老病死惡趣等苦。

	〔小結〕
	※如是等輩雜染過患，皆煩惱欲以為因緣，是故世尊唯煩惱欲說名為欲，非於事欲。


二、分別貪

	〔1．出分別〕
	問：能生欲貪虛妄分別，凡有幾種？ 

答：略有八種。一、引發分別；二、覺悟分別；三、合結分別；四、有相分別；五、親EQ \* jc5 \* "Font:新細明體" \* hps8 \o(\s\up 11(ㄋㄧˋ),昵)
分別；六、喜樂分別；七、侵逼分別；八、極親昵分別。 

引經解釋

如《梵問經》
言：
引發與覺悟，及餘和合結，有相若親昵，亦多種喜樂，
侵逼極親昵，名虛妄分別；能生於欲貪，智者當遠離。

1) 引發分別者：謂捨善方便心相續已，於諸欲中發生作意。

2) 覺悟分別者：謂於不和合不現前境，由貪欲纏之所纏縛。

3) 合結分別者：謂貪欲纏所纏縛故，追求諸欲。

4) 有相分別者：謂於和合現前境界，執取其相，執取隨好。

5) 親昵分別者：謂於和合現前境界，由貪欲纏之所纏縛。

6) 喜樂分別者：謂由如是貪欲纏故，希求無量所受欲具。

7) 侵逼分別者：謂〔626a〕由一向見其功德，而受諸欲，倍更希求。

8) 樂親昵分別者：謂為最極諸貪欲纏之所纏縛。 

	〔2．顯欲貪〕
	問：何故欲界諸煩惱中，唯顯示貪以為欲相？ 

答：若由是因顯示貪愛為集諦相，即以此因，當知此相。〔披尋記1940〕  

	〔3．顯俱有〕
	問：何故顯示分別俱貪以為欲相？ 

明分別俱貪

答：若此因緣令貪現前發起於貪。若此因緣受用事欲，總顯為一妄分別貪。

明分別欲相

又有一分棄捨諸欲而出家者，仍於諸欲起妄分別，為令了知虛妄分別亦是欲已，尋復棄捨故，顯分別亦是欲相。 


貳．第二門：貪愛攝

問：何故唯說貪愛為集諦相？ 

答：由二因緣：一者、貪愛是願、不願所依處故；二者、貪愛遍生起故。
一、願、不願依處

⊙所以者何？由彼貪愛於身財等所應期願，為現攝受故，便起期願；
於非願處對治善中為非所願，現攝方便故，便起不願。
由此願、不願故，生死流轉無有斷絕。
二、釋三種遍起
⊙當知遍起復有三種。
一者、位遍：依一切受差別轉故。謂由五門喜和合故，喜不離故，喜不合故，喜乖離
故，常隨自身而藏愛故。
二者、時遍：謂緣去來今三世境故。
三者、境遍
：謂緣現法、後法內身而起，亦緣已得、未得境〔披尋記1941〕界而起。 

參．第三門：離欲攝

問：何故唯說離貪瞋癡，心得離欲，不說離色受等煩惱事耶？ 

一、顯離煩惱

答：由離於此，亦離彼故。
又諸煩惱性染污故。
又即由此多過患故。所以者何？若於其事起諸過患，當知皆是煩惱所作。是諸過患，如前蘊善巧中觀察不善所有過患。

又可避故。所以者何？於諸事中，一切煩惱皆可避脫，非一切事。
二、簡非離事

⊙又由修習不淨觀等諸世俗道，雖厭其事入離〔626b〕欲地，然離欲地煩惱隨逐，煩惱於心未得離欲。由此道理，唯離煩惱心善離欲，非離其事
※於此處所，餘決擇文更不復現。 

肆．第4門：計我等攝

問：何因緣故，於諸《經》中，從餘煩惱，簡取1) 我、2) 我所見，3) 我慢、4) 執著、5) 隨眠，說為染污煩惱品耶？ 

答：
	〔第一義〕
	⊙由三因故。

一、向邪行故。謂我、我所見二種故。
所以者何？依止身見以為根本，便能生起六十二見，依託此故，於非解脫計為解脫而起邪行。〔披尋記1942〕
二、背正行故。謂我慢、執著二種。
所以者何？依止我慢執著故，於此正法毘柰耶中所有善友，所謂諸佛及佛弟子真善丈夫，不往請問：云何為善？云何不善？
設彼來問，亦不如實顯發自己。

三、退勝位故。謂隨眠一種。
所以者何？雖到有頂；下地隨眠所隨逐故，復還退墮。 

	〔第二義〕
	一、出二障法

⊙復有差別，謂通達所知於滅作證，有二種法極為障礙。一，邪行因緣，二，苦生因緣。

1) 邪行因緣者：謂六十二見，因此執故，於諸有情由身語意起諸邪行。

2) 苦生因緣者：謂不斷隨眠故。

二、釋二因緣

⊙又此二業，有二因緣。

1) 邪行因緣因緣者：謂計我、我所薩迦耶見。

2) 苦生因緣因緣者：謂初後兩位，不起正行。
由我慢故，初不聞正法；由增上慢故，後不修正行。 

	〔第三義〕
	一、舉善說

⊙復有差別，謂於善說法毘柰耶中，有四種法為最為上，勝極勝妙，不共外道，何等為四？

一者、於諦簡擇；
二者、於己同梵行所，修可樂法；

三者、於異論所，不生憎嫉；

四、於清淨品，能不退失。

二、顯惡說

（一）舉四法

⊙於惡說法、毘柰耶中有四種法，於此四法極為障礙。

一、計我我所薩迦耶見；

二、我慢；

三、妄執諦取；

四、不斷隨眠。〔626c〕
由此因緣，雖到有頂，必還墮落。 

（二）舉二執

⊙又有二執：一、根、境執，謂執我我所。〔披尋記1943〕
二、展轉有情執，謂我慢，計我為勝等。


伍．第5門：欲為苦因攝

問：自有貪愛為眾苦因，何故餘處世尊復說欲為苦因？ 

答：以是現法苦因緣故。
所以者何？若於有情有欲、有貪，或有親昵，彼若變異，便生憂惱等苦。 

陸．第6門：龜駝等
攝

一、說名為龜喻
問：何故五蓋，說名為龜？
 

答：五支相似故，能障修習如理作意故。 

二、說名母駝喻
問：何緣故忿說名母駝？ 

答：似彼性故，由惡語者，於他言詞不能堪忍增上力故，能障得彼教授教誡。 

三、說名凝血喻
問：何故慳、嫉，說名凝血？ 

答：由於虛薄無味利養而現行故，能障可愛樂法故。 

四、說机肉喻
問：何故諸欲，說名屠机上肉？ 

答：繫屬主宰無定實故，能障無間修善法故。 

五、說狼者喻
問：何故無明說名浪耆？ 

答：似彼性故，障聞智故。 

六、說岐路喻
問：何緣故疑說名岐路
？ 

答：似彼性故，障思智故。 

七、說輪圍喻
問：何故我慢說名輪圍？ 

答：似彼性故，障修智故。 

柒．第7門：貪瞋等攝

問：更有所餘能發惡行無量煩惱，何故簡取貪、瞋、癡立不善根？ 

答：發業因緣，略有三種。謂1) 愛味因緣故；
2) 損他因緣故；
3) 執著建立邪法因緣故。
此貪、瞋、癡，於上因緣如應配釋。 

頌結 

※中嗢拖南曰：欲愛離欲，計我等欲，龜駝母等。
� 《瑜伽師地論略纂》卷15(大正43，214a2-3)：「此中言焰魔王，即本地分曰靜息王也，靜息諸非。」


�  所謂「便於焰摩使者」，《披尋記》p.1915云：「焰摩使者非實有情，由是說非眾生所，此由眾生業力增上所生顯現似有，名如變化。」


� 《瑜伽論記》卷16(大正42，674c23-24)：「泰、基同云：如五趣是有情歸倒處，六十二見諸見所歸到處，故云諸見趣。」


� 「斷見論」及「七事斷論」，請參閱《瑜伽師地論》卷7（大正30，310c24-311a9）。


� 《瑜伽論記》卷16(大正42，675a4-6)：「六十二見三見所攝，於此處文，謂常見三十；斷見有七；邪見十五，廣釋諸見如本地分記。」 


� 所謂「能得清淨、解脫、出離」，《披尋記》p.1918云：「執此無間方便以為清淨；或執以此解脫煩惱名為解脫，及執以此出離生死名為出離。」


� 《瑜伽論記》卷16(大正42，675a16-17)：「貪有四，謂著三界諸見為一，著三界餘法為三也。」


� 《瑜伽論記》卷16(大正42，675a17-19)：「瞋恚，四種者，謂損己他見為第一；損己他有情為第二；增我善友為第三；愛我怨家為第四。此舉四境取四恚也。」


� 所謂「損己他見等者」，《披尋記》p.1918云：「損己他見是瞋依處，瞋依彼生，是名見瞋。」


� 「三慢類」，《披尋記》p.1919云：「意地抉擇中說，慢依六事生，一、劣有情；二、等有情；三、勝有情；四、內取蘊；五、已得未得顛倒；六、功德顛倒。此中前三謂三慢類應知。」


� 《披尋記》p.1919：「餘六者，謂過慢、過慢過、我慢、慢上慢、下劣慢、邪慢。」


� 「於顛倒心所有無智等者」，《披尋記》p.1919云：「非我計我名顛倒，彼心相應所有無智名染污愚，此即我執無明；離我顛倒法執相應所有無智，名不染污愚，此即法執無明。」


� 《瑜伽論記》卷16(大正42，675b8-11)：「無明中，貪等相應名相應無明者，依此文判，末那無明，即相應攝。若無貪等諸煩惱纏，但於苦等諸諦境中等，名獨行攝。」


� 【纏裹】：纏繞裹扎。


� 《瑜伽論記》卷16(大正42，675b11-12)：「疑中，猶預二分等者，謂於有無二分心不決了。」


� 《瑜伽論記》卷16(大正42，675b11-15)：「略有五相等者，此有兩判。一釋，初疑過未世；二、疑因用；三、疑因所生果；四、疑四諦；五、疑。泰、基同云：一、疑無他世體；二、疑無業；三、疑無因果；四、疑無諦；五、無疑寶。」


�  所謂「下地煩惱，能緣上地煩惱及事」，《披尋記》p.1920云：「此上地緣當知唯自分別起名境，非彼下地煩惱親緣上地，不同分界故。」。


� 「彼俱生若分別起薩迦耶見，由染污慧為其體性，故彼無記是有覆攝，名隱沒。」參見《披尋記》p.1920。


� 參見《瑜伽論記》卷16(大正42，675c9-21)。


� 《瑜伽論記》卷16(大正42，676a3-4)：「約識分別，末那非共許，故略不論。」


� 「有事、無事」參見《瑜伽論記》卷16(大正42，676a6-22)


� 《瑜伽師地論》卷85(大正30，770a7-10)：「又從煩惱生故，親近煩惱故。隨惱亂心故，名隨煩惱。除七隨眠，所餘一切染污心法，皆隨煩惱。」


�  所謂「非一切處，非一切時者」，《披尋記》p.1922云：「惡作、睡眠唯在欲界，由是說言非一切處。非去、來、今定相續轉，由是說言非一切時。


�  所謂「此並前二等者」，《披尋記》p.1923云：「義顯隨及誑諂在欲界繫，不善心起，若在上地唯無記，由奢摩他力所執持故，多白淨法所攝受故。」


� 《法蘊足論》卷9(大正26，498b1-3)：「云何苦？謂五識相應不平等受，總名為苦。云何憂？謂意識相應不平等受，總名為憂。」


� 「隨擾惱」請參見《法蘊足論》卷9(大正26，498a21-b5)。


� 《瑜伽師地論》卷89(大正30，802b17- 803b21)。


� 【慞惶】亦作「慞偟」。忙亂，慌張。


� 《瑜伽論記》卷16(大正42，676c14-16)：「一、由纏者莫問本隨，但是現起悉名為纏。二、隨眠者，本隨種子，此名隨眠。」


�  所謂「又不覺位等者」，《披尋記》p.1927云：「嬰兒等位不善名言，名不覺位；若善名言諸根成熟，名在覺位。


�  所謂「過去已繫不繫等」，《披尋記》p.1928云：「過去法因已受盡，自性已滅，故不名繫。由過去纏說名已繫，無間為緣，為生餘法熏習相續，是名隨眠。如是隨眠，是彼過去煩惱種類於現在世隨逐所依而不捨離，由是義故，說名為繫。」


� 《瑜伽論記》卷16(大正42，677a12-14)：「永斷正見前行之道者，a) 前二在資糧位，後一在加行，此皆是無漏斷道行遠近方便也。b) 二解，三種對治并通資糧、加行位。」


� 《瑜伽論記》卷16(大正42，677a15-18)：「非斷去來今，然說斷三世等者，此就依他因緣生法猶如幻化，速起速滅故不可斷；亦應說言，勝義諦中諸法皆如，故無所斷。」


� 《瑜伽論記》卷16(大正42，677b26-c1)：「今尋文處自有三說，1) 一者、苦下十，集、滅名七，道有八，此如薩婆多說，龍樹菩薩隨此門，故說九十八使。2) 二者、苦下有十，三諦各八，此說如經部等。3) 三者、四諦各十。」另參見《大乘阿毘達磨集論》卷4(大正31，678c5-14)：「見所斷眾復有四種：一、見苦所斷眾；二、見集所斷眾；三、見滅所斷眾；四、見道所斷眾。欲界見苦所斷具十煩惱，如見苦所斷，見集、滅、道所斷亦爾。色界見苦等四種所斷，各九煩惱除瞋。如色界無色界亦爾。如是見所斷煩惱眾，總有一百一十二煩惱。欲界修所斷有六煩惱。謂俱生薩迦耶見、邊執見，及貪、瞋、慢、無明。色界修所斷有五煩惱，除瞋。如色界無色界亦爾。如是修所斷煩惱眾，總有十六煩惱」。


�  所謂「非此煩惱能緣滅道等者」，《披尋記》p.1934云：「此界地煩惱，於滅道境及與上地不同分界不能緣實，名非能緣；唯緣分別所起名境，由是說言非無所緣。


� 《瑜伽師地論》卷22(大正30，402a13-19)。《披尋記》p.1934。


� 《瑜伽師地論》卷22(大正30，444c10-13)：「即由如是諸根諸力，漸修漸習漸多修習為因緣故，便能發起下中上品順決擇分四種善根。何等為四？一、煗；二、頂；三、順諦忍；四、世第一法。」 


� 《披尋記》p.1935云：「說法智品有四種心等者：《顯揚論》說：於內共了，現見所知，諸義境界無漏之智，是名法智。於不共了，不現見所知，義境無漏之智，名種類智。如是二智，依四諦別各有四心，故成八心」；另參《顯揚聖教論》卷2(大正31，489c22-25)。


� 「良醫喻」，請參見《瑜伽論記》卷16(大正42，681a6-12)


�  所謂「及彼隨法鄰近憍慢者」，《披尋記》p.1937云：「彼謂貪恚，或時慢於相應名彼隨法鄰近憍慢，謂染愛時或瞋恚時近順生故，以於受用欲處大財、大族、大徒眾等現在前時心高舉故。


�  所謂「非如見道所斷薩迦耶見等」，《披尋記》p.1937云：「此中等者，等取邊執見等及疑，如是諸法見所斷攝，唯諸聖者入見道時永斷彼種，說名為斷。世間離欲唯伏修斷諸煩惱纏暫不現行，說名為斷，是故有別。


� 《瑜伽論記》卷16(大正42，681b23-24)：「景云：一漏麤重，即見修惑種，二有漏麤重，即是習氣。


�  所謂「唯煩惱欲說名為欲，非事欲」，《披尋記》p.1938云：「本地分中思所成地說，諸欲有二種，一者事，二者煩惱欲。事欲有二：一者、穀，彼所依處，謂田事。二者、財，彼所依處，謂金、銀等事乃至廣說。煩惱欲者，謂於事欲隨逐愛味，依耽著識，發生種種妄分別貪。」另參《瑜伽師地論》卷19(大正30，387b29-c27)。


� 【親昵】同“ 親暱 ”。


� 「玄奘所譯的『梵問』，顯然是『偈問』的誤筆」。參見《說一切有部為主的論書與論師之研究》p.378。


� 【乖離】1.背離。


�  所謂「境遍等者」，《披尋記》p.1941云：「內身、外境俱為所緣，是名境遍。內身有二，一者、現法；二者、後法，依此二種，如其次第起愛及後有愛。境界亦二：一者、已得；二者、未得，依此二種，如其次第起喜貪俱行愛，及彼彼喜樂愛。


� 《瑜伽師地論》卷8(大正30，315a1-12)。


� 《瑜伽師地論略纂》卷15（大正43，217, b25-c2)：「蓋名龜者：覆義相似現故，除尾一種，以無用故。或龜蓋有五用，名五支相似。忿似母驢：母驢性惡故，多聲嚼草，忿亦爾。慳、妒似凝血：以虛薄無味，相似利益亦爾。無明似浪嗜：一云似野干，性無知故也。又似鼠狼，蛇欲哳時，其尾多毛，障蛇不令哳，以無明亦爾，障聞智故。又西國云：耳毛人耳孔有毛，障聲不聞人語。」另可參見《中華學報》第4期，高明道撰《蟻垤經初探》p29-76。


� 五蓋喻為龜，請參照《雜阿含》卷38，1079經(大正2，282b22-c12)。


� （1）《大毘婆沙論》卷47(大正27，245b20~24)：「復次，經說：『無明名為浪耆。』故獨立漏。如契經說。苾芻當知！真實浪耆，即無明是，謂有毒蟲名為浪耆，自身既盲，生子亦盲，彼若螫他，亦令他盲；無明亦爾，自既盲暗，令相應法亦成盲暗，若在有情相續中起，亦令盲暗。」（2）《一切經音義》卷48(大正54，631a22)：「浪『耆』，巨夷反。此云癡虫，謂獸畜也。《家語》云：食草者愚是也。」（3）《雜阿含經》卷38〈1079經〉(大正2，282b22-c2)：「佛告比丘：…大龜者，謂五蓋。氍氀者，謂忿恨。肉段者，謂慳、愱。屠殺者，謂五欲功德。楞耆者，謂無明。二道，謂疑惑。門扇者，謂我慢。大龍者，謂漏盡羅漢。」另蛉，與《雜阿含經》〈1079經〉相當的《中部》〈23經〉（MA.i, p.142），無明喻為 ‘laGgi’；英譯本作 ‘bolt’（閂，門栓。英譯MA.i, p.185）；日譯作「閂」（《日譯南傳大藏經》《中部》（一）p.264。（4）《別譯雜阿含經》卷1(大正2，379c24-380a5)：佛告比丘：「…龜者，喻於五蓋。蝮蛇者，喻瞋惱害。肉段者，喻慳。貪嫉妬刀舍者，喻五欲。楞祇芒毒虫，喻如愚癡。二道者，喻於疑。諸石聚者，喻於我慢。龍者，喻於羅漢盡。」（5）《蟻喻經》卷1〈18經〉(大正1，918c17-27)：「謂彼苾芻言：…大龜者，即是五鄣染法。水母蟲者，即是忿恚。水蛭蟲者，即是慳嫉。阿西蘇那蟲者，即是五欲之法。蛇者，即是無明。挼陀鉢他蟲者，是疑惑。[昝-人+几]哥嚩吒蟲者，是我慢。龍者，即是諸阿羅漢。」


� 【岐路】：岔路

